PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar il-Hamis, 23 ta’ Settembru, 2021

Rikors Mahluf Nru: 840/2021

CKV CENTRAL LIMITED
VS.

Dusk & DAWN Co. LTD U JOSEPH CAMILLERI

[I-Qorti:

1. Din hija sentenza finali dwar it-tliet talbiet imressqga minn CKV Central Limited

kontra Dusk & Dawn Co. Ltd u Joseph Camilleri;
Dahla

2. B’rikors mahluf imressaqg fil-25 ta’ Awwissu, 2021, il-kumpannija attri¢i fissret

li hija fadlilha tiehu s-somma ta’ €36,584.02 minghand il-konvenuti, dovuta

minhabba bejgh u kunsinna ta’ prodotti tal-ikel;

3. Billi skont il-kumpannija attrici s-somma ta’ €36,584.02 hija cCerta, likwida u

dovuta u billi dejjem fil-fehma tal-kumpannija attri¢i, l-imsemmija konvenuti



Fatti

m’ghandhomx ecc¢ezzjonijiet xi jressqu kontra din it-talba ghall-hlas, hija talbet lil
din il-qorti li:

J

«Taqta’ u tiddeciedi din il-kawza bid-dispensa tas-smigh, ai termini ta
ta’ I-Artikoli 167 et sequitur tal-Kap. 12 tal-Ligijiet ta’ Malta; u

J

Tiddikjara li I-konvenuti huma debituri tal-esponenti fllammont ta
€36,584.02; u

Tikkundanna lill-konvenuti ihallsu lill-kumpannija esponenti [-ammont
ta’ €36,584.02,

Bl-ispejjez u bl-imghaxijiet legali skond |-ghola rata permessa mil-Ligi
fug l-ammont dovut.»

ll-konvenuti Dusk & Dawn Co. Ltd. u Joseph Camilleri gew notifikati fit-2 ta’
Settembru, 2021. Huma ghazlu li ma jressqu |-ebda nota skont |-artikolu 170(1)

tal-Kap 12 tal-Ligijiet ta’ Malta biex jikkontestaw is-siwi ta’ dawn il-pro¢eduri;

Hekk ukoll, l-imsemmija konvenuti ghazlu li ma jidhrux ghas-smigh tat-23 ta’
Settembru, 2021 biex jgharrfu lill-qorti jekk huma ghandhomx xi ec¢ezzjonijiet
validi xi jressqu biex jikkontestaw ghat-talba ghall-hlas imressqa mill-kumpannija

attrici:

Nikolai De Giorgio, bhala rapprezentant tal-kumpannija CKV Central Limited
stgarr fir-rikors mahluf, li I-kumpannija attri¢i tbigh il-prodotti tal-ikel. Huwa jghid li
I-konvenuti xtraw minn dawn il-prodotti minghand il-kumpannija attrici, kif jidher
mill-fatturi u r-rendikont li gew esibiti mar-rikors mahluf minn pagna 5 sa 468 tal-

atti;

Skont dawn il-fatturi u rendikonti, jidher li bejn Awwissu 2019 u Jannar 2020 saru

ghadd ta’ ordnijiet ta’ xiri ta’ ikel li riedu jigu mgassma fnumru ta’ ristoranti



differenti madwar Malta. Minn dawn id-dokumenti jidher, li baga’ bilan¢ ta’
€36,584.02;

Fit-28 ta’ April, 2021, il-kumpannija attrici baghtet ittra ufficjali lill-konvenuti sabiex

jigi mwettaq dan il-hlas, izda dan il-hlas baga’ ma sarx;

Konsiderazzjonijiet

10.

11.

M’hemmx ghalfejn illi nghidu li I-proceduri sommarji (aktar maghrufa bhala I-
proc¢eduri bil-giljottina), imsemmijin fl-artikolu 167 tal-Kap 12 tal-Ligijiet ta’
Malta, huma minnhom infushom ta’ natura e¢cezzjonali ghaliex dawn jitbieghdu
mill-principju generali tal-ligi li jrid li kawza ghandha tingata’ wara li I-gorti tiehu
gies tal-provi u tas-sottomissjonijiet tal-partijiet kollha fil-kawza. Kemm hu hekk,
fil-pro¢eduri bil-giljottina I-attur jitlob lill-qorti sabiex hija tghaddi ghas-sentenza
taghha fuqg dak li jigi mressaq lilha mill-istess attur u dan minghaijr il-possibilita ta’

kontroll min-naha tal-parti mharrka;

Ghalhekk kif inghad fEmmanuel Bonello v. I.T. Properties Limited deciza mill-
Qorti tal-Appell fit-12 ta’ Dicembru, 2005, «F’dawn i¢-Cirkostanzi I-Qorti tkun
mghobbija b’responsabbilita akbar billi, minghajr I-intervent tal-kontro parti, hu

mistenni minnha li tilga’ t-talba kif proposta;

lI-ligi taghti zewg rimed;ji lill-imharrek biex iwaqgqgaf il-proceduri sommariji: (i) billi
jgajjem permezz ta’ nota li ghandha tigi pprezentata fir-registru jew fl-udjenza, li I-
pro¢edura bil-giljottina mressga mill-attur, «mhix regolari jew ma tghoddx ghall-
kaz»; jew (ii) billi jgib prova prima facie li hu ghandu ec¢c¢ezzjonijiet tajba x’jaghti
jew kontro-talba valida xi jressaq fil-mertu (ara Carmel Cortis v. Paul Fenech,

Appell Superijuri tal-11 ta’ Mejju, 2015);

ll-konvenut huwa hieles |i jingeda b’dawn iz-zewg rimedji flimkien biex il-

proceduri ma jibgghux bil-giljottina u jimxu skont il-pro¢edura ordinarja;

Jekk issir nota li I-procedura mressqa mill-attur, «mhix regolari jew ma tghoddx
ghall-kaz» u din tigi milqugha mill-gorti, allura ma hemmx ghalfejn li dik il-gorti
tidhol fil-kwistjoni ta’ jekk prima facie jidhirx li I-konvenut ghandu ec¢¢ezzjonijiet
tajba x’jaghti jew kontro-talba valida xi jressaq fil-mertu, ghax fdak il-kaz il-Qorti
ghandha mill-ewwel tawtorizza lill-konvenut biex jipprezenta I-ec¢ezzjonijiet
tieghu, kif provdut fl-artikolu 170(2) tal-Kap 12 tal-Ligijiet ta’ Malta (ara inter
alia Wings Couriers Ltd v. L-Avukat Dottor Leslie Cuschieri et nomine,

Appell Superjuri tas-16 ta’ Frar, 2014);

Fil-kaz taghna, il-konvenuti la ressqu nota biex jattakkaw ir-regolarita tal-
proc¢edura li trid tuza’ I-kumpannija attri¢i biex tinqata’ din il-kawza; wisq angas
ma dehru fis-smigh tat-23 ta’ Settembru, 2021 biex jippruvaw jikkonvinéu lill-gorti

li huma ghandhom difiza tajba biex ixxejjen it-talbiet attrici;

F’¢irkostanzi bhal dawn, fin-nuggas ta’ kontestazzjoni min-naha tal-konvenuti, din
il-gorti m’ghandhiex triq ohra hlief li tissokta billi timxi billi tilga’ t-talbiet tal-
kumpannija attri¢i, hekk kif jghid u jrid I-artikolu 170 tal-Kap 12 tal-Ligijiet ta’
Malta;

Dwar I-imghax mitlub mill-kumpannija attrici, il-qorti tqis li I-kreditu mitlub minnha
gej minn operazzjoni kummer¢jali ta’ bejgh ta’ prodotti tal-ikel, li sehh mal-
konvenuti bejn is-snin 2019 u 2020. ll-gorti tgis ukoll li I-konvenut Joseph
Camilleri ghandu jitgies bhala kummercjant ladarba jidher li huwa ghandu

regstrat fismu numru tat-Taxxa fuq il-Valur Mizjud;

Darba ghalhekk li din |-operazzjoni kummer¢jali nzammet bejn intraprizi wara |-1
ta’ Lulju, 2005, allura I|-imghax |li jrid jithallas mhuwiex soggett ghad-
dispozizzjonijiet tal-artikoli 1139 sa 1141 tal-Kap 16 tal-Ligijiet ta’ Malta izda
huwa soggett ghad-dispozizzjonijiet tal-artikoli 26A sa 26J tal-Kap 13 tal-

Ligijiet ta’ Malta, kif dawn gew emendati bl-Avvizi Legali tal-2012 u tal-2014
(ara f'dan is-sens Blye Engineering Co. Ltd v. Allegro Andante Limited deciza
mill-Qorti tal-Appell fit-28 ta’ Mejju, 2010). Jekk wiehed ihares lejn it-tifsira ta’
intrapriza, kif migjuba fl-artikolu 26A tal-Kap 13 tal-Ligijiet ta’ Malta, wiehed

isib I hemm maghdud maghha, persuna li twettaq attivita ekonomika wahidha

Skont il-Kodici tal-Kummeré¢ (Kap 13 tal-Ligijiet ta’ Malta), I-interess legali li
jrid jithallas bejn intraprizi ghandu jkun imghax sempli¢i bbazat fuq rata li tkun
ugwali ghas-somma tar-rata ta’ referenza u ghallingas tmienja fil-mija (8%) (ara
artikolu 26A tal-Kap 13 tal-Ligijiet ta’ Malta). Fil-prezent, ir-rata ta’ referenza
mahruga mill-Bank Centrali Ewropew hija ta’ 0,00 %. Jigi b’hekk, li r-rata tal-
imghax applikabbli f'dan il-kaz ghandha tkun ta’ 8% fis-sena;

lli kreditur jista’ jipprocedi bit-talba ta’ imghax ghall-hlas tardiv kontra d-debitur
minghajr ma jfakkar lid-debitur li I-ammont hu dovut (ara artikolu 26C(2) tal-Kap
13 tal-Ligijiet ta’ Malta) u I-kreditur ikollu d-dritt ghall-imghax minhabba hlas
tardiv mill-gurnata li tigi wara d-data jew wara t-terminu ghall-hlas stabbilit fil-
kuntratt (ara artikolu 26C(3) tal-Kap 13 tal-Ligijiet ta’ Malta). Minkejja kull ligi
ohra, il-perijodu ghall-hlas iffissat fkuntratt ma jistax jagbez sittin gurnata
kalendarja, izda I-partijiet jistghu specifikatament jiftiehmu dwar perijodu itwal,
sakemm din l|-estensjoni taz-zmien ma tkunx manifestament ingusta ghall-
kreditur (ara artikolu 26€(4) tal-Kap 13 tal-Ligijiet ta’ Malta).

Fil-kaz taghna |-fatturi li gew ipprezentati mill-kumpannija attri¢i juru li d-debituri
kellhom iwettqu I-hlas fi zmien 90 jum. Ifisser, ghalhekk li bit-thaddim tal-artikolu
26C tal-Kap 13 tal-Ligijiet ta’ Malta, l-imghax fuq kull ordni individwali li bagghet
mhux imhallsa, ghandu jibda jghaddi mill-ghada Ii jkunu skadew id-disghin

gurnata skont il-fattura, sad-data tal-hlas effettiv;



Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-

kawza billi:

i. Tilga’ I-ewwel talba tal-kumpannija attri¢i biex tippro¢edi ghas-sentenza minghajr
smigh skont l-artikoli 167 sa 170 tal-Kap 12 tal-Ligijiet ta’ Malta; u

ii. Tilga’ t-tieni u t-tielet talba tal-kumpannija attrici u b’hekk tiddikjara u tikkundanna
lill-konvenuti Dusk & Dawn Co. Ltd u lil Joseph Camilleri sabiex ihallsu lil CKV
Central Limited, is-somma ta’ €36,584.02, b’imghax sempli¢i bit-8% fis-sena, i
jibda ghaddej skont l-artikolu 26€(3) tal-Kap 13 tal-Ligijiet ta’ Malta mill-

gurnata li tigi wara li jghaddu d-disghin jum imsemmi f'kull fattura;

Tordna wkoll li I-ispejjez kollha marbuta ma’ dawn il-proceduri, jithallsu kollha kemm

huma mill-konvenuti Dusk & Dawn Co. Ltd u Joseph Camilleri.

Christian Falzon Scerri

Imhallef

Mary Josephine Musu
Deputat Registratur



